
20. november 2018 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Nunatsinni Meeqqat atuarfiini atuartut akornanni ikkatiginnittarneq qanoq 

atugaatigaa? 

2. Attaveqaqatigiittarfiit (Socialmedia) aqqutigalugit (Internet, Facebook, Instagram, 

Snapchat il.il.) ikkatiginnittarnerit misissuiffigineqartarpat?  

3. Nunatsinni Meeqqat atuarfiini atuartut akornanni ikkatiginnittarneq pillugu 

misissuinerit qanoq ingerlanneqartarpat? 

4. Nunatsinni Meeqqat atuarfiini atuartut akornanni ikkatiginnittarneq 

pinaveersaartinniarlugu Naalakkersuisut qanoq pilersaaruteqarpat?  

(Inatsisartuni ilaasortaq Aqqa Samuelsen Inuit Ataqatigiit) 

 

Tunngavilersuut: 

Nunatsinni Meeqqat Atuarfiini ilinniartitsisut ulluinnarni unammilligassarpassuaqarput. Atuartut 

akornanni ikkatiginnittoqartillugu ilinniartitsisutut sulinerup unammilligassarpassuaqareersup 

qaavatigut ilinniartitsinissaagaluamut atuartut ataasiakkaat isumassornerannut annertoorujussuarmik 

piffissamik atuiffiusarpoq. Ajornartorsiortoqartillugu ilinniartitsisoq meeqqap angajoqqaavi 

peqatigalugit aaqqiiniartoqartarpoq, tamannalu nukipparujussuarnik piffissamillu 

atuiffiusinnaasarluni. Meeqqat atuarfiini atuartut ikkatigineqartartut atuarusussuseeruttarnerat, 

ilikkarniarnissamullu soqutiginnikkunnaartarnerat takornartaanngilaq. Taamaattumik Nunatsinni 

Meeqqat Atuarfiini atuartut akornanni ikkatiginnittarneq pillugu ataatsimoorussamik 

iliuuseqarfigineqartariaqarpoq pilersaaruteqartoqartariaqarlunilu. 


